
H. D. Evjen sacrum 

P R A E F A T I O 

Primum omnium satis constat in saeculis in quibus florebat imperium 
Romanum nobilissimam gratissimamque tragoediarum Euripidis auribus 
omnium, exceptis Phoenissis Oresteque, Bacchas fuisse, traditionem cita-
tionum imitationum testimoniorumque aliorum ditissimam habemus at-
que fragmenta librorum manu scriptorum papyraceorum nonnulla, flo-
rentibus Constantinopoli imperatoribus Christianis libri manu scripti 
Baccharum rariores erant. quorum duo soli ad nostrum tempus pervene-
runt: L(aurentianus) 32. 2 et P(alatinus) 287, quos fusius descriptos apud 
Turyn, Zuntz, et in hac bibliotheca Teubneriana in praefatione editionis 
Heraclidarum a v. d. Garzya scripta invenias. ambo procedunt e scripto-
rio v. d. Demetrii Triclinii Thessalonicensi, quorum L, nunc in biblio-
theca Laurentiana Florentiae depositus, continet Bacchas in foliis 76 — 81, 
quae in mediis Supplicibus Euripidis sunt, in parte ab aliis separata, 
titulo Pentheo adiecto, ad versum 755 scriptas, quinque paginis (fol. 81v 

usque ad 83v) scriptura vacuis (quod spatium ad tragoediam exarandam 
non sufficeret). codex ab Triclinio (vel 1, ut appellare soient viri docti) in 
textu et colometria correctus est secundum exemplar libri P, ut videtur. 

P, nunc in Bibliotheca Vaticana servatus, ad librorum pretiosorum 
mercatum exaratus satis negligenter sed ab exemplari multo meliori 
quam erat fons Laurentiani. habet titulum Bacchas, habet versus 14, 
525, 552, quos omisit L, habet tandem tragoediam nostram post versum 
755, magna tarnen cum lacuna. 

Etsi P in scriptorio Triclinii exaratus esse videtur ex exemplari Tri-
clinio cognito, Palatinus noster multum differt a libro qui Triclinio usui 
erat in Laurentiano corrigendo, ut probavit Zuntz, Inquiry 133sqq., in 
primis a colometria sed etiam in nonnullis lectionibus (ex. gr. 525, 552 
addidit Triclinius in Laurentiano, non autem 14). (nota bene, lector, ali-
quot lectiones ab Zuntzio laudatas, ut diversos 1 et P probaret, easdem 
esse in*P et 1.) 

Saeculo decimo secundo post Christum natum, ut videtur, exstitit aliud 
exemplar Baccharum, melioribus saepe lectionibus quam habent codices 
nostri et tota ilia magna parte compositionem Penthei membrorum con-
tinente instructum, quod exemplar usui fuit scriptori Christi Patientis. 

PRAEFATIO 

(aetatem Christum Patientem scribendi novimus ex re metrica carmina 
Byzantina redolente. ) ad textum Baccharum constituendum non negligen-
dae sunt lectiones a Christo Patienti, testimoniis, papyris derivatae. 

Lectionum apparatum habes pleniorem quam editorum tantum in 
usum requiras, atque apparatum colometriae; qui usui erunt, spero, 
viris doctis non solum arti criticae sed etiam historiae textus studentibus. 
colometria ad aetatem éruditorum Alexandriae viventiuin et etiam supra 
revocari potest, in appendicibus dedi testimonia ad magnam illam lacu-
nam explendam ab aliis eolleeta, coniecturarum virorum doctorum ma-
gnam molem, et colometriam meam, saepenumero respectans colome-
triam librorum manu scriptorum. 

In rebus orthographicis normam editorum nostrae aetatis usum 
Atheniensium quinti saeculi ante Christum natum respectantium se-
quor. mihi usui erant libri virorum linguae graecae peritorum, R. Kiih-
ner, Fr. Blass, B. Gerth, Meisterhans, Bjòrck, unde legas oixriqat, yiyvw-
AY.OI, YJIENVQ, et;, non OIXTSIQCO, yivwoxw, Y.XVTVQ, elg . . . errores minoris 
momenti, omissum iota subscriptum, falsos accentus, huiusmodi cetera, 
saepenumero praetermisi, sed scripsi etiam multas nugas quae ad artem 
criticam non flocci sunt, ad memoriam librorum nobilissimorum, L et P, 
atque viri doctissimi Triclinii conservandam plus quam necesse. lectori 
ut darem textum legibilem in mente habui, etiam in locis corruptissi-
mis atque paene desperatis, quibus scatet haec nobilis tragoedia, quae 
fatum Penthei ipsius fere passa est, sed pulchra semper animos lectorum 
commovet commovebitque dum domus Aeneae Palatini immobile saxum 
accolet et nostrae litterae vigebunt. 

Tanta adiutorum magistrorum amicorum multitudine sublevatus 
nescio quo vertam ut gratias agam idoneas, sed veniam ab aliis quos non 
nomino petens gratias quam maximas ago et habeo Academiae Ameri-
canae Romae sitae, collegis atque ministris Romae viventibus, in primis 
Iohanni H. D'Arms, praefecto Academiae, et Laurentio Richardson jr., 
praesidi scholae studiorum classicorum ; benignitati collegii q. d. National 
Endowment for the Humanities ; Universitati meae in Colorado sitae et eius 
Committee on Research, in primis Clyde Walton, praefecto bibliothecae 
universitatis, qui omnes tempus Iaborandi mihi dederunt; praefectis mini-
stris omnium bibliothecarum in quibus laboravi ; f eminae doctae Lisae Ser-
Iin Foreman quae in bibliographia componenda me multum adiuvit ; viris 
in rebus papyraceis doctis R. A.Coles, J. R . Rea, M. L. Haslam amico, atque 
Waltero Cookie qui in maximo Baccharum libro papyraceo investigando 
mihi magna cum comitate et utilitate opitulatus est. 

E . Christian Kopff 

